Universm KesancsaaN MALAYSIA
The National University of Malaysia

PUSAT PENGAJARAN DAN PEMBANGUNAN KURIKULUM « CENTRE FOR TEACHING AND CURRICULUM DEVELOPMENT
Rujukan: UKM.PTP. 100-1/3/1
Tarikh : 06 April 2020

PEKELILING PENGAJARAN-UKM BIL. 4/2020

DEKAN/PENGARAH

FAKULTI/INSTITUT/PUSAT

UNIVERSITI KEBANGSAAN MALAYSIA

YBhg. Prof./ Prof. Ulung/Datuk/Dato’/Datin/Tuan/Puan,

GARIS PANDUAN PENILAIAN DAN PENTAKSIRAN DALAM TALIAN

Dengan hormatnya izinkan saya merujuk perkara di atas.

2. Seiring dengan Pekeliling Naib Canselor Bil. 2/2020: COVID-19: Pelanjutan Tempoh Pelaksanaan
Perintah Kawalan Pergerakan Sehingga 14 April 2020 di Universiti Kebangsaan Malaysia bertarikh 27 Mac 2020

adalah berkaitan.

3. Sukacita, pihak Pengajaran dan Pembangunan Kurikulum (Pengajaran-UKM) melampirkan Garis
Panduan Penilaian dan Pentaksiran dalam Talian dan e-buku di pautan https://anyflip.com/zpvzu/lixw/.

4, Sehubungan itu, semua pensyarah hendaklah mengguna pakai garis panduan yang diberikan bagi
menjalankan penilaian dan pentaksiran secara dalam talian dengan lebih berkesan.

Kerjasama dan perhatian YBhg. Prof./ Prof. Ulung/Datuk/Dato’/Datin/Tuan/Puan adalah amat dihargai.

Sekian, terima kasih.

Yang benar,

Y

PROF. Ir. DR. AHMAD KAMAL ARIFFIN MOHD IHSAN
Pengarah

The National University of Malaysia

GARIS PANDUAN PENILAIAN DAN PENTAKSIRAN DALAM TALIAN

TUJUAN

1.0

Garis panduan ini bertujuan untuk menjelaskan Pekeliling Pengajaran-UKM Bil. 4/2020,
Garis Panduan Penilaian dan Pentaksiran dalam Talian menggunakan pelantar rasmi
pembelajaran Universiti Kebangsaan Malaysia (UKM) iaitu UKMFolio™ bagi mematuhi
pelaksanaan Perintah Kawalan Pergerakan yang dibuat di bawah Akta Pencegahan dan
Pengawalan Penyakit Berjangkit 1988 [Akta 342] dan Akta Polis 1967 [Akta 344] :-

1.1 Perintah Kawalan Pergerakan mulai 18 hingga 31 Mac 2020; dan
1.2 Tempoh lanjutan Perintah Kawalan Pergerakan sehingga 14 April 2020

2.0 Pekeliling Naib Canselor Bil. 1/2020, 17 Mac 2020 telah menjelaskan tujuan
melaksanakan perintah kawalan pergerakan staf UKM sebagai langkah pencegahan
penularan wabak pandemic COVID-19 di UKM.

3.0 Pekeliling Naib Canselor Bil. 2/2020, 27 Mac 2020 telah menjelaskan pelanjutan tempoh
pelaksanaan perintah kawalan pergerakan sehingga 14 April 2020 di UKM.

DEFINISI

4.0 Penilaian dan pentaksiran dalam talian

4.1 Penilaian dan pentaksiran hasil pembelajaran yang dilaksanakan ke atas pelajar
secara dalam talian.

4.2 Penilaian dan pentaksiran ini boleh di kategorikan kepada tiga (3) iaitu Diagnostik,
Formatif dan Sumatif.

4.3 Diagnostik merupakan penilaian dan pentaksiran yang dilaksanakan sebelum
kursus.

4.4 Formatif merupakan penilaian dan pentaksiran yang dilaksanakan semasa kursus.

4.5 Sumatif merupakan penilaian dan pentaksiran yang dilaksanakan selepas kursus.



PELAKSANAAN

5.0

6.0

7.0

8.0

9.0

10.0

11.0

Perincian asas pentaksiran
5.1 Menyemak pengetahun pelajar sebelum memulakan kursus (Diagnostik).

5.2 Menilai tahap pemahaman pelajar bagi memastikan hasil pembelajaran yang
dihasratkan dapat dicapai dalam tempoh masa yang ditetapkan (Formatif).

5.3 Mengukur tahap pencapaian dan kecekapan pelajar pada akhir kursus melalui
peperiksaan berkepentingan tinggi (Sumatif).

Jenis-jenis pentaksiran iaitu kerja kursus, peperiksaan, ujian, dan berasaskan tempat
kerja.

Skema permakahan mengikut pentaksiran terbahagi kepada dua (2).

7.1 Tertutup, dimana jawapan terhad kepada beberapa pilihan dan pelajar memilih
berdasarkan pilihan yang diberi sahaja.

7.2 Terbuka, dimana pelajar boleh menjawab mengikut kreativiti masing-masing.

Contoh pentaksiran diagnostik seperti ujian pra dan pasca, penilaian kendiri,
perbincangan, tiket masuk atau keluar (Entry/Exit Ticket), temubual (Interview),
pemerhatian dan pungutan suara (Polling).

Contoh pentaksiran berterusan dan formatif untuk menilai pemahaman pelajar seperti
tugasan pada setiap unit, reflektif jurnal atau buku lakaran, penilaian rakan sebaya,
persembahan video animasi, perbincangan forum dan kajian kes.

Contoh pentaksiran berasaskan hasil seperti kuiz, esei digital, seminar berakam, simulasi,
persembahan poster digital dan e-Portfolio.

Rubrik penilaian: Isu penting pentaksiran terdapat tiga (3) iaitu:
11.1 Pentaksiran tertutup lebih mudah dinilai kerana jawapan betul dan tetap.

11.2 Pentaksiran terbuka perlu ada rubrik dan pelajar perlu dimaklumkan terlebih
dahulu.

11.3 Rubrik hendaklah jelas bagi komponen penilaian objektif dan mudah dijalankan.



12.0 Rubrik penilaian terbuka merupakan alat penskoran yang mengandungi kriteria dan
standard tanda aras bagi setiap gred bermula daripada kualiti terbaik munasabah dan
amat rendah untuk setiap kriteria atau setiap satu hasil pembelajaran.

13.0 Bagi penskoran markah telah dikategorikan mengikut bahan pembelajaran seperti video
esei, pembentangan lisan, perbincangan dalam talian dan ujian makmal sila rujuk e-buku
(https://anyflip.com/tmzsw/vrmb/) Pelan Pentaksiran dalam Talian m/s 12-15 bagi
penskoran markah yang lengkap.

14.0 Garis panduan ini akan berkuat kuasa pada 01 April 2020. la terpakai khusus bagi
membantu warga akademik UKM dalam melaksanakan penilaian dan pentaksiran dalam
talian dengan lebih berkesan.

Pusat Pengajaran dan Pembangunan Kurikulum
(Pengajaran-UKM)
Tarikh: 06 April 2020

RUJUKAN

Akta Pencegahan dan Pengawalan Penyakit Berjangkit 1988 [Akta 342];
Akta Polis 1967 [Akta 344]; Akta Badan-Badan Berkanun (Tatatertib dan Surcaj) 2000 [Akta 605];
Agensi Kelayakan Malaysia, 2013. Garis Panduan Amalan Baik: Penilaian Pelajar (GGP: AS);

Garis Panduaan Bekerja dari Rumah (Work from Home) sebagai Langkah Pencegahan
Penularan Wabak Pandemik COVID-19 di Universiti Kebangsaan Malaysia, Siri 2/2020;

Jabatan Pendidikan Tinggi. Kementerian Pendidikan Tinggi. 2015. Dasar e-Pembelajaran
Negara 2.0;

Peraturan-peraturan Pencegahan dan Pengawalan Penyakit Berjangkit (Langkah-langkah di
dalam Kawasan Tempatan Jangkitan) 2020 [P.U.(A) 91]; dan

Shraim K. 2019. Online Examination Practices in Higher Education Intitutions: Learners’
Perspectives.Turkish Online Journal of Distance Education, 20(4): 185-196.

